
tabesengane

swadrekay ka sawkoa tideke’ee na becenge ka akanakananae, na
becenge ka madraw ko paithayni na akanakanane, driva na bava na becenge,
na abay ka syakay na becenge, na swadrekay ka
sawkowa tidike’ee nyane ka taleke, ma’akacavilanenga ka
doiya nyane pakadro waka legece.

drekayzoko ka tyadike’e doko’o na becenge, ma’akacavilinga na pito
na dramae kyataleke na becenge laso titabesengane, pasiepengenga kita
nakay cicavili, lasyakay driyane twaomana na ba’oane nacavili, maycenge
na be’ase ka ’tyakay ’adrosa, sesesane ka pawsyame ko sakadrosa ka
becenge, maka ko maycecenge papagay ka iigo’onga kita ko taiyanidra,
amanimani na becenge ko toloanini na semavane maolay ka taiyanidrala
ta’athay sesane.

ko maolay semavane bebecenge ka , ’iyakayla na wadoko’o, maka
ta’abekebekelenga na wadoko’o, lava na thakongadavane ka ita’apiya na
wadoko’o na seemavane, tabesengane silikay ko booane ka sya’abake
pa’ikay ma’akacavilinga no kalaapa’ane tilegese, sana’athakada’ane no

makakibecengini makakitalekini ka, wapava’i patipacai, tacekecekelane na

talyalalay ko maodrange ka lapabakabaka tilegese yanini nava’iyane,
tomoso ka lasoko’o cwabecabe, lasocabecabe ma’itikikay tacekecekelane no
titabesengane mi kitamya, amani no makakitalekininga ’iyobonga
maabeabee tilegese.

tabesengane ko toloanini ka mabeabee na peleng cicavili ’akamolita na
sadoko’ita kibalibali, iotokoso na takakoacane mokai, lakamanimaninga kita
masolivate *ahii’ang, samalranga lakibaka mitiya na peleng, takaesaesale
kita ka sakabaane syakay kwane na madradraw na kitalekita, sadoko’ita,
pasopaimitiya na biilanenga na kamolita ange’ita, paebaebate na da’olo si
koli’1, nidoo na sakaita na becege ma’aka sadodoko’onga patekedre,
doathathay madraw no kitalekita, kitobi takaagyagi’i ka
thakada’ane, ’ahi’ang tacekecekelane tiebaebate na besebese na da’oli

so’ana’anakane siikace, amanikikay toloanini na tabesengane.

